
Crynodeb Gweithredol

Mae’r adroddiad hwn yn cyflwyno canfyddiadau’r gwerthusiad terfynol o Gronfa Fusnes Cymru
(y Gronfa) Banc Datblygu Cymru (BDC). Lansiwyd y Gronfa yn 2016, ac mae’n buddsoddi mewn
busnesau bach a chanolig tan ddiwedd 2023. Bydd yn cael ad-daliadau ac yn gwireddu ei
fuddsoddiadau tan ddiwedd mis Rhagfyr 2028. Hatch a Belmana sydd wedi cynnal y
gwerthusiad.

Cynhaliwyd y gwerthusiad terfynol drwy gydol Gwanwyn a Haf 2023, er mwyn ateb y gofynion
adrodd ar gyfer gwerthuso cyllid Ewropeaidd. Gan hynny, mae’r data diweddaraf am
berfformiad hyd yma ac amcanestyniadau’r dyfodol wedi cael eu defnyddio drwy’r holl
werthusiad, a chyfeirir at ddyddiad creu pob ffynhonnell.

Mae’r Gronfa wedi parhau ag un o ymrwymiadau hirdymor Llywodraeth Cymru, gyda chymorth
yr Undeb Ewropeaidd, sef defnyddio offerynnau ariannol ad-daladwy i fynd i’r afael a
methiannau yn y farchnad wrth ddarparu cyllid busnes allanol i fusnesau bach a chanolig yng
Nghymru. Roedd y Gronfa yn datblygu ar lwyddiant Cronfa JEREMIE Cymru, a fuddsoddodd dros
y cyfnod 2009-15.

Mae’r Gronfa wedi’i rhannu’n bedair ffrwd waith, a’r rheini wedi’u diffinio yn 6l daearyddiaeth
dwy raglen yr ERDF yng Nghymru yn 2014-20 (rhaglen Dwyrain Cymru a rhaglen Gorllewin Cymru
a’r Cymoedd). Mae’r buddsoddiad thematig yn canolbwyntio ar y rhaglenni hyn, sef:

o cyllid i egin fusnesau ac i ehangu busnesau (Amcan Penodol 2.1 yn Echel Blaenoriaeth 2:
Cystadleurwydd Busnesau Bach a Chanolig)

o cyllid i fusnesau bach a chanolig sydd yn y camau cynnar ac sy’n tyfu, a’r rheini’n
canolbwyntio ar arloesi ac ymchwil a datblygu (Amcan Penodol 2.5 yn Echel
Blaenoriaeth 2: Cystadleurwydd Busnesau Bach a Chanolig).

Mae adroddiad y Gwerthusiad Terfynol yn asesu pa mor berthnasol a chyson yw’r Gronfa; ei
pherfformiad o dan y targedau ar gyfer buddsoddi, cyllid ac allbynnau; ei chyfraniadau at
themau trawsbynciol; ei pherfformiad o ran cyflawni a rheoli; y canlyniadau a’r effeithiau; a
gwerth am arian. Mae’r adroddiad yn datblygu ar ganfyddiadau’r Gwerthusiad Canol Tymor a
gynhaliwyd yn 2020/21. Er bod y Gwerthusiad Terfynol yn canolbwyntio mwy ar yr effeithiau ac
ar werth am arian nag ar faterion sy’n ymwneud & phrosesau, mae’n cloi drwy gnoi cil amy
gwersi a ddysgwyd wrth ddarparu’r Gronfa. Yn ehangach, mae’n edrych ar y gwersi a ddysgwyd
drwy brofiadau’r cronfeydd a ariannwyd drwy Gronfa Strwythurol yr Undeb Ewropeaidd ac a
fuddsoddodd mewn busnesau bach a chanolig yng Nghymru dros y ddau degawd diwethaf.

Isod ceir crynodeb o brif ganfyddiadau’r gwerthusiad.
Perthnasedd a Chysondeb

Roedd y Gronfa wedi’i dylunio’n dda o’r dechrau’n deg, er mwyn mynd i’r afael a
methiannau parhaus yn y farchnad: y Gronfa yw’r ddiweddaraf mewn cyfres o gronfeydd yng
Nghymru sy’n rhoi cyllid i fusnesau bach a chanolig er mwyn ariannu dyledion ac ecwiti pan fydd
methiannau yn y farchnad. Roedd dyluniad gwreiddiol y Gronfa’n defnyddio tystiolaeth gref,

annibynnol am y farchnad a bylchau yn y farchnad,* a rhesymeg gadarn ar gyfer ymyrryd yn'y
sector cyhoeddus. Mae gan BDC gysylltiadau gweithio agos a’r sector preifat, ac mae hynny’n ei
helpuibarhauiddeall methiannauyny farchnad er mwyn gallu targedu ei gyllid. Yn dra phwysig,
golygodd strwythur ariannol y Gronfa - sef defnyddio Cyfalaf Trafodiadau Ariannol ochr yn ochr
a’r ERDF - ei bod mewn sefyllfaisicrhau’r gwerth gorau posibl o’i chronfa waddol. Byddai’n rhaid
ad-dalu’r Cyfalaf Trafodiadau Ariannol yn gyntaf, ond ni fyddai unrhyw ffioedd na llog yn
gysylltiedig a hyn. Roedd hyn yn wahanoli Gronfa JEREMIE, a ddefnyddiodd fenthyciad gan Fanc
Buddsoddi Ewrop, gyda ffioedd a llog a ffynonellau cyllid isradd eraill.

Mae’r Gronfa wedi addasu’n dda i gyfres o ergydion economaidd sylweddol. Mae’r Gronfa
wedi gweithredu mewn cyfnod lle bu sawl ergyd nodedig: Brexit, pandemig COVID a phwysau
chwyddiant yn enwedig. Mae’r rhain wedi cael effeithiau mawr ar yr economi ehangach ac ar
natur y galw gan fusnesau bach a chanolig am gyllid. Wrth ymateb, mae’r Gronfa wedi gallu
newid ei ffocws yn gyflym pan fo angen, gan sicrhau bod tystiolaeth dda yn sail i hynny. Mae
rhag-asesiadau wedi cael eu defnyddio i roi tystiolaeth dros yr angen am newidiadau, ac mae
rhanddeiliaid yn y sector cyhoeddus yn ystyried bod hyn yn arfer da. Yn benodol, cyflwynodd
BDC darged allbwn yn ymwneud a diogelu swyddi, ac wrth roi cyllid i ariannu dyledion,
rhoddwyd cymorth ar gyfer cyfalaf gweithio yn hytrach nag ar gyfer twf, wrth i fusnesau bach a
chanolig ddechrau canolbwyntio’n llwyr ar oroesi yn hytrach nag ar ehangu. Mae dull
rhagweithiol a threfnus y Gronfa wedi sicrhau ei bod wedi parhau’n berthnasol, hyd yn oed yn
wyneb rhagor o ergydion ers penllanw’r pandemig.

Perfformiad y Gronfa

Mae’r Gronfa wedi ehangu’n sylweddol iawn ers ei sefydlu: Wrth ymateb i newidiadau yny
farchnad a chyllid yr ERDF drwy’r rhaglen bresennol, mae gwerth y Gronfa wedi cynyddu o £136
miliwn i £216 miliwn. Gwelodd WEFO gyfle i ddyrannu diffygion yng Nghyllid yr ERDF o rannau
eraill y rhaglen i’r Gronfa, gan ystyried bod BDC yn bartner dibynadwy a chan gydnabod y
potensial i greu cronfa waddol yn y dyfodol o’r adenillion y mae’n eu creu. Yn sail i hyn, roedd
tystiolaeth o alw cryf a bylchau yn narpariaeth y sector preifat.

Mae’r perfformiad wrth fuddsoddi wedi bod yn gyson gryf, hyd yn oed gyda’r cynnydd ym
maint y Gronfa: Mae’r Gronfa ar hyn o bryd wedi cyrraedd 95% o’i tharged ar gyfer buddsoddi
dros oes y Gronfa, a disgwylir y bydd wedi buddsoddi’n llawn erbyn diwedd mis Rhagfyr 2023.
Mae’r perfformiad cryf hwn wrth fuddsoddi yn arbennig o rhyfeddol ac ystyried maint a dyfnder
digynsail ymyriadau’r Llywodraeth ym maes cyllid i fusnesau bach a chanolig, wrth i Lywodraeth
y Deyrnas Unedig a Llywodraeth Cymru ill dwy roi benthyciadau brys i fusnesau bach a chanolig
(e.e. y ‘Coronavirus Business Interruption Loan Scheme’ gwerth £5.6 biliwn a’r ‘Bounce Back
Business Loan Scheme’ gwerth £47.6 biliwn gan Lywodraeth y Deyrnas Unedig). Mae’r ffaith bod
y Gronfa wedi gallu buddsoddi symiau sylweddol o ddyled ym musnesau bach a chanolig Cymru
ar sail fasnachol yn y cyswllt hwn yn arwydd o’r bylchau sy’n parhau yn y farchnad ac o gyni’r
banciau ers ymyriadau mawr y Llywodraeth.

Mae wedi bod yn fwy anodd buddsoddi mewn ecwiti. Er bod y galw am gyllid i ariannu
dyledion wedi bod yn gryf, bu’n fwy anodd cyrraedd y targedau ar gyfer buddsoddi mewn ecwiti
ymhlith busnesau bach a chanolig sydd wedi ennill eu plwyf. Mae hyn yn adlewyrchu’r
problemau hirdymor sy’n gysylltiedig a diffyg ymwybyddiaeth, ac amharodrwydd ymhlith
perchnogion busnesau i ildio ecwiti. Mae hefyd yn adlewyrchu effeithiau’r cyd-destun

! Regeneris Consulting ar ran Cyllid Cymru, Venture Capital and Loans Market Assessments for SMEs in Wales, 2014.

economaidd sydd wedi amharu ar dwf a lleihau’r parodrwydd i wynebu risg yn gyffredinol. Wrth
ymateb, gyda chymeradwyaeth WEFO, mae BDC wedi cyfeirio cyllid o ecwiti i ddyledion. Er
gwaethaf hyn, erbyn diwedd mis Mehefin 2023, roedd y Gronfa wedi buddsoddi dros £60m o
ecwiti mewn busnesau bach a chanolig, ac mae ymgyngoreion yn cydnabod bod y sefydliad
ymhlith prif ddarparwyr y symiau cymharol fychan hyn o ecwiti yng Nghymru (ar lefel
cytundebau unigol). Wrth wneud gwaith marchnata a datblygu busnes yn fwy diweddar, mae
BDC hefyd wedi canolbwyntio ar ymgyrch ym maes ecwiti, a hynny wedi cynnwys cynhadledd
arbennigi ddangos y manteision a darparu astudiaethau achos ac enghreifftiau i’'w hefelychu.

Bu’n haws buddsoddi mewn cwmniau yn Nwyrain Cymru nag yng Ngorllewin Cymru a’r
Cymoedd. Fel y gwelwyd yn y Gwerthusiad Canol Tymor, mae dod o hyd i fusnesau addas i
fuddsoddi ynddyn nhw yng Ngorllewin Cymru a’r Cymoedd wedi bod yn anodd, yn enwedig wrth
fuddsoddi mewn ecwiti. Mae hyn yn adlewyrchu’r ffaith bod yno lai o fusnesau’n gyffredinol, ac
o blithy rheini, llai sy’n addas ar gyfer mathau penodol o gyllid. Fel sy’n wir yn achos cyllid ecwiti,
mae BDC yn yr un modd wedi rhoi rhagor o bwyslais yn ddiweddar ar farchnata’r Gronfa i
gwmniau posibl y gellid buddsoddi ynddyn nhw yng Ngorllewin Cymru a’r Cymoedd. Wrth
gymharu a chronfa flaenorol JEREMIE, mae rhywfaint o dystiolaeth bod y gwaith marchnata hwn
wedi helpu, gan fod y cyfraddau buddsoddi’n uwch mewn rhai rhannau o Orllewin Cymru a’r
Cymoedd nag oedden nhw yn achos JEREMIE. Serch hynny, yn achos cyllid yn y dyfodol, bydd
yn dal yn fwy anodd buddsoddi yng Ngorllewin Cymru a’r Cymoedd nag yn Nwyrain Cymru.

Mae’r achosion o ddiffygdalu a dileu wedi bod yn llawer is na’r rhagdybiaethau a wnaed
wrth gynllunio. Er gwaethaf y sefyllfa economaidd hynod o heriol, mae buddsoddiadau’r
Gronfa wedi perfformio’n dda. Roedd cyfradd y diffygdaliadau (gan gynnwys achosion o wir
ddileu a darpariaethau) yn 10% wrth lunio’r adroddiad hwn. Mae ein gwaith dadansoddi ac
ymgynghori yn awgrymu bod hyn yn sgil cyfuniad o ffactorau, gan gynnwys modelu cynlluniau
busnes ceidwadol, a phrosesau diwydrwydd dyladwy cryf a ddatblygwyd gan BDC dros nifer o
flynyddoedd. Mabwysiadodd y Gronfa ddull darbodus o ymdrin & darpariaethau. Roedd y dull
hwnnw, er enghraifft, yn cynnwys defnyddio darpariaeth gyffredinol 0 50% ar gyfer cwmniau yn
y portffolio a oedd yn hynod o agored i effeithiau COVID (mae’r rhan fwyaf o’r ddarpariaeth hon
wedi’i rhyddhau). Mae ein ymgyngoreion yn awgrymu bod cymorth gany Llywodraeth i fusnesau
bach a chanolig sy’n gysylltiedig & COVID hefyd wedi cael rhywfaint o effaith wrth warchod
busnesau bach a chanolig rhag anawsterau ariannol, a gallai hynny fod wedi ychwanegu at
berfformiad ariannol y Gronfa.

O ganlyniad, mae’r Gronfa’n rhagweld y bydd ganddi gronfa waddol gryf. Mae BDC yn
disgwyl i fuddsoddiadau’r Gronfa greu Cronfa waddol gwerth £104 miliwn (dyma’r gwaddol net,
sy’n rhoi ystyriaeth i’r adenillion rhagamcanol o fuddsoddiadau a’r treuliau sy’n weddill o dany
Gronfa). Bydd yr arian hwn ar gael i’'w ailgylchu wrth fuddsoddi mewn busnesau bach a chanolig
yng Nghymru yn y dyfodol. Ac ystyried yr ansicrwydd sy’n rhan gynhenid o hyn, rydyn ni wedi
profi sensitifedd y rhagamcan hwn yn yr asesiad o’r gwerth am arian (gweler isod).

Rhagorwyd i raddau helaeth ar y targedau ar gyfer datblygu economaidd. Cafodd targedau
allbwn y Gronfa ar gyfer datblygu economaidd eu diwygio yn unol &’r newidiadau ym maint y
Gronfa a’i chyfansoddiad yn ystod ei hoes. Ar sail y sefyllfa ddiwedd mis Mehefin 2023, mae’r
Gronfa wedi rhagori ar ei holl dargedau dros ei hoes, ar wahan i’r Dangosydd Perfformiad
Allweddol sy’n ymwneud a nifery busnesau a gynorthwywyd, a hynny yn sgil defnydd helaethach
o fuddsoddi dilynol na’r hyn a ddisgwyliwyd yn y cynllun busnes gwreiddiol. Cafwyd perfformiad
arbennig o gryf o dan y dangosyddion arloesi, gyda’r buddsoddi mewn camau cynnar yn
sbarduno hynny (er enghraifft, mae 155 o gynhyrchion sy’n newydd i gwmniau wedi’u cyflwyno,

tra mai’r targed ar gyfer oes y Gronfa oedd 34). Mae’r Gronfa hefyd wedi cyrraedd y targed ar
gyfer creu a diogelu swyddi dros ei hoes. Gan ystyried pryd cynhaliwyd y gwaith dadansoddi,
bydd y Dangosyddion Perfformiad Allweddol hyn yn parhau i gynyddu dros weddill y cyfnod
buddsoddi aci mewn i’r cyfnod gwireddu.

Mae’r Gronfa wedi bod yn llwyddiannus wrth ddenu cyd-fuddsoddiad gan y sector preifat.
Yn gyffredinol, ddiwedd mis Mehefin 2023, roedd y Gronfa wedi denu £322 miliwn o fuddsoddiad
gan y sector preifat, sy’n cynrychioli £1.60 am bob £1 a fuddsoddwyd gan BDC. Mae hyn wedi
bod yn arbennig o uchel yn Nwyrain Cymru (gyda chymhareb fuddsoddi a ysgogwyd 0 2.8). Mae’r
cyd-fuddsoddiad yng Ngorllewin Cymru a’r Cymoedd wedi bod yn fwy anodd o lawer ac ystyried
natury farchnad a lleoliad buddsoddwyr o’r sector preifat.

Cyfraniadau at Themau Trawsbynciol

Gwir ymwybyddiaeth acymrwymiad i wreiddio themau trawsbynciol: Mae BDC wedi dangos
ei fod wedi gwneud cynnydd sylweddol wrth wreiddio themau trawsbynciol. Mae wedi ymateb
yn gadarnhaol iawn i welliannau a awgrymwyd yn y gwerthusiad o gronfa JEREMIE, gan
gyflwyno camau ar ddechrau’r broses o ddylunio’r prosiect. Mae ein gwaith ymgynghori wedi
canfod bod rhanddeiliaid yn teimlo’n gadarnhaol iawn am hyn, ac yn credu bod BDC yn
enghraifft o arfer da.

| gyd-fynd a’r broses o ddarparu themau trawsbynciol, ceir perthynas effeithiol 4 Busnes
Cymru. Yn 6l ymgyngoreion, mae’r dull hwn wedi helpu BDC i hyrwyddo cyfleoedd i gyflawni
themau trawsbynciol, wrth i BDC ganolbwyntio ar ymateb i’r bwlch yng nghyllid busnesau bach
a chanolig wrth ddefnyddio’i adnoddau. Rhwng mis Ebrill 2021 a diwedd mis Mawrth 2022 (pan
gyhoeddwyd yr adroddiad blynyddol diwethaf am themau trawsbynciol), cyfeiriodd y Gronfa
510 o fusnesau at Busnes Cymru, tra cyfeiriodd Busnes Cymru 320 o fusnesau at BDC.

Perfformiad wrth Gyflawni a Rheoli

Adborth cadarnhaol am reoli, llywodraethu a chyflawni: Un unol & chanfyddiadau’r
Gwerthusiad Canol Tymor, mae ein ymgyngoreion wedi rhoi adborth cadarnhaol am reoli,
llywodraethu a chyflawni gwaith y Gronfa. Mae BDC (a Cyllid Cymru cyn hynny) wedi creu
capasiti ac arbenigedd o ganlyniad i’r profiad o ddarparu cyfres o Gronfeydd tebyg, ac o
ganlyniad mae gan BDC gyfuniad prin o arbenigedd mewn cyllid ac mewn datblygu economaidd
yn y sector cyhoeddus, ynghyd a pherthynas weithio dda gyda WEFO. Mae hyn wedi helpu i
weithredu’r Gronfa’n ddirwystr.

Strwythurau rheoli portffolio effeithiol a strategaethau prisio risg: ceir strwythurau clir ar
gyfer rheoli’r portffolio, ac ar gyfer canfod a lliniaru risgiau o danberfformio yn gynnar. Mae’r
strategaeth brisio yn ymwybodol bod angen peidio a disodli’r sector preifat. Gan hynny, mae’r
ffioedd yn uwch nag yn y sector preifat (i adlewyrchu’r lefel uwch o risg a gymerir yn gyffredinol).
Mae BDC yn edrych yn rheolaidd ar y farchnad i ddeall y cyfraddau llog y mae cyrff eraill yn eu
codi ac mae’n adlewyrchu lefel y risg sy’n gysylltiedig a’r cynigion i fuddsoddi. Gan hynny, ystyrir
bod y strategaeth brisio yn effeithiol wrth osgoi ystumio’r farchnad ac mae’n briodol ac ystyried
lefely risg, tra’i bod hefyd yn sicrhau adenillion ariannol rhesymol at ddibeniony Gronfa a’r math
o fuddsoddiadau y mae’n eu gwneud.

Gofynion adrodd ac archwilio trylwyr: Dywedodd ymgyngoreion yn BDC fod lefel uwch y
rheoleiddio a’r archwilio sy’n ofynnol ar gyfer y Gronfa o’i chymharu a chronfeydd eraill BDC (yn
sgil gofynion cyllido’r Undeb Ewropeaidd) wedi arwain at lefel ddefnyddiol o drylwyredd yny

sefydliad, ac mae BDC wedi elwa o hyn wrth reoli ei gronfeydd eraill. Serch hynny, eglurwyd
hefyd y gall y craffu hwn arwain at oedi wrth ryddhau arian pan fydd y Gronfa yn agos at y
trothwy sydd ar gael iddi weithredu, a hynny’n gallu cyfyngu ar yr arian sydd ar gael i barhau i
fuddsoddi ar adegau. Bydd hawliadau ariannol a hawliadau o dan y Dangosyddion Perfformiad
Allweddol yn cael eu cwblhau’n chwarterol, a bydd rheolwyr dilysu yn archwilio sampl, sy’n gallu
cymryd amser cyn rhyddhau’r gyfran nesaf o gyllid.

Ymdrechion i ddarparu gwasanaethau drwy Gymru gyfan: bu ymdrechion sylweddol i
ddarparu gwasanaeth drwy Gymru gyfan, er enghraifft drwy agor prif swyddfa yn Wrecsam, drwy
agor swyddfeydd rhanbarthol, a thrwy benodi staff Datblygu Busnes rhanbarthol. Roedd lansiad
y Gronfa, yn ogystal a lansiad BDC, yn gam bras pwysig wrth fynd y tu hwnt i’r hyn a wnaeth
cronfeydd blaenorol i fynd i'r afael & bylchau a methiannau yn y farchnad yn gysylltiedig a
busnesau bach a chanolig. Mae’r ymgyngoreion yn teimlo bod sefydlu BDC yn lle Cyllid Cymru
wedi bod yn gam cadarnhaol iawn. Mae’r gwaith marchnata wedi canolbwyntio ar hyrwyddo
gallu busnesau bach a chanolig i gael cyllid, yn hytrach na chanolbwyntio ar y cronfeydd
penodol, ac mae hyn wedi helpu i wella ymwybyddiaeth bod BDC yn bodoli i roi cyllid ar raddfa
a fydd yn ateb anghenion busnesau yng Nghymru.

Mae’r adborth am farchnata a datblygu busnesau yn gadarnhaol ar y cyfan: pan luniwyd y
Gwerthusiad Canol Tymor, dywedwyd bod lansiad BDC yn llwyddiannus wrth greu
ymwybyddiaeth gref o’r farchnad ymhlith cyfryngwyr ariannol a sefydliadau sy’n cynrychioli
busnesau, ac mae hynny wedi hwyluso’r broses o greu cytundebau. Dywedodd ymgyngoreion
fod BDC yn weladwy yny farchnad. Yn 6l arolwg y Gwerthusiad Canol Tymor, wrth ofyn sut roedd
busnesau wedi clywed am y Gronfa, yr ateb mwyaf cyffredin oedd yn uniongyrchol drwy BDC.
Wrth ymateb i’r niferoedd cymharol isel sy’n cael cyllid ecwiti a’r heriau wrth fuddsoddi yng
Ngorllewin Cymru a’r Cymoedd, roedd BDC wedi rhoi pwyslais ar hyn yn ei waith marchnata a
datblygu busnes mwyaf diweddar. Ceir problemau a rhwystrau sydd wedi’u gwreiddio’n ddwfn
fan hyn, felly efallai y bydd agen datblygu ar y math hwn o fuddsoddiad yn y dyfodol yn achos
unrhyw gronfeydd tebyg yng Nghymru sy’n buddsoddi mewn busnesau bach a chanolig.

Canlyniadau ac Effeithiau

Mae’r Gronfa yn amlwg wedi mynd i’r afael & methiannau yn y farchnad wrth gyllido
busnesau bach a chanolig: hynny yw, drwy lenwi bwlch yn y farchnad lle teimlir bod y risg o
fethu yn rhy uchel a’r adenillion yn rhy isel i’r sector preifat fuddsoddi. Mae’r Gronfa wedi
gweithio’n dda gyda’r sector preifat, a cheir tystiolaeth o hyn yn ein gwaith ymgynghori a
chyfryngwyr ariannol ac yn y data am gyfraniadau’r sector preifat at y Gronfa.

Mae’r prif ganfyddiadau o’r gwerthusiad gwrthffeithiol o’r effaith economaidd fel a ganlyn:

o Mae modd olrhain perfformiad 293 o fuddiolwyr y Gronfa drwy eu paru a grivp rheoli o
fusnesau sydd a nodweddion tebyg ond na chafodd gymorth. Maen nhw wedi cael
cyfanswm o £139.2m mewn cymorth ar ffurf buddsoddiad uniongyrchol. Mae’r busnesau
hyn wedi profi twf cryf yn y niferoedd roedden nhw’n eu cyflogi yn y blynyddoedd ar 6l
cael buddsoddiad drwy’r Gronfa. Yn y busnesau a gafodd gymorth, bu cynnydd o 2,515
yng nghyfanswm y nifer roedden nhw’n eu cyflogi, sy’n cyfateb i 8.6 o swyddi ym mhob
busnes.

) Mae dadansoddiad y gwerthusiad gwrthffeithiol o’r effaith yn dangos bod tua 58% o’r twf
mewn cyflogaeth yn dwf ychwanegol. Hynny yw, er ei bod hi’n debygol y byddai tua 40%
o’r swyddi wedi cael eu creu beth bynnag, mae modd priodoli’r rhan fwyaf o’r twfi’r cyllid

a roddwyd gan y Gronfa. Mae hyn yn cyfateb i gynnydd ychwanegol o 1,466 o swyddi i
gyd, sy’n gyfartaledd o 5.0 o swyddi ym mhob busnes. Mae’r holl amcangyfrifon am
ychwanegedd mewn cyflogaeth yn ystadegol arwyddocaol.

o Ceir cynnydd o £319.9m yn nhrosiant real (h.y. wedi’i addasu ar gyfer chwyddiant) y
buddiolwyr yn y blynyddoedd ar 6l cael cymorth, sy’n adlewyrchu cynnydd ar
gyfartaledd o £1.09m yn nhrosiant real pob busnes. Mae’r buddiolwyr yn perfformio’n
well na’r grwpiau cymharu o ran twf mewn gwerthiant, sy’n dangos bod modd priodoli
rhan o’r cynnydd i’r cyllid a gafwyd.

o Roedd tua 60% o’r cynnydd mewn trosiant yn ychwanegol. Mae hyn yn golygu cyfanswm
0 £190.7m mewn trosiant ychwanegol, sef tua £650.8k ym mhob busnes sydd wedi cael
cymorth. Serch hynny, mae’n werth dweud mai dim ond am dair blynedd ar 6l cael
cymorth y gwelir gwahaniaeth sy’n ystadegol arwyddocaol.

o Ymhlith y buddiolwyr a gafodd ecwiti yn hytrach na benthyciadau, mae effaith fwy ary
twf mewn cyflogaeth yn y blynyddoedd ar 6l cael cymorth. Serch hynny, ni welir effaith
ychwanegol ary trosiant real ymhlith y grvp hwn tan fod tair blynedd wedi pasio ers cael
cymorth. Gallai hyn adlewyrchu’r gyfran uchel o fuddsoddiad ecwiti sy’n cael ei wneud
mewn cwmniau sydd yn eu camau cynnar, cyn gwneud refeniw. Mae hyn yn wahanol i
fusnesau sy’n cael cyllid drwy fenthyciadau, lle ceir effaith gadarnhaol ar gyflogaeth a
throsiant yn y blynyddoedd ar 6l cael cymorth, er bod yr effeithiau hyn yn llai.

o Mae'r effaith wedi’i hasesu yn nwy ranbarth Cymru ar wahan. Ni cheir tystiolaeth o
wahaniaeth sylweddol mewn effaith wrth gymharu’r effaith ar fuddiolwyr yn Nwyrain
Cymru a buddiolwyr yng Ngorllewin Cymru a’r Cymoedd.

Cost-effeithiolrwydd a Gwerth am Arian

Mae’r dystiolaeth o’r effaith economaidd a luniwyd drwy’r gwerthusiad gwrthffeithiol o’r effaith
wedi’i defnyddio i amcangyfrif cyfanswm effaith economaidd ychwanegol nety Gronfa. Gwnaed
hyn drwy greu swm gros o’r sampl ar gyfer yr holl fusnesau y buddsoddwyd ynddyn nhw, a thrwy
amcangyfrif yr effaith ar Werth Ychwanegol Gros a chyflogaeth yng Nghymru, gan roi sylw i
effeithiau dadleoli a lluosyddion. Er mwyn amcangyfrif y gwerth am arian, cymharwyd hyn
wedyn a’r costau i’r sector cyhoeddus o ddarparu’r Gronfa.

Amcangyfrifir y bydd y gronfa yn darparu effeithiau economaidd ychwanegol net? o 3,200
o swyddi a £205 miliwn mewn Gwerth Ychwanegol Gros yng Nghymru. Mae’r rhain yn
ganlyniadau ceidwadol iawn. Maen nhw’n tybio y bydd buddsoddiadau nad ydyn nhw’n cael
sylw yn y gwerthusiad gwrthffeithiol o’r effaith yn arwain at effeithiau tebyg i’r rhai a gaiff sylw
yn y dadansoddiad hwnnw. Serch hynny, nid yw’r amcangyfrifon yn ystyried unrhyw effeithiau
posiblyny dyfodoly gellid eu gwireddu drwy fuddsoddiadau a wneir yn y cyfnod buddsoddi, e.e.
drwy fuddsoddiadau mewn ecwiti a wneir yn gynnar yn y cyfnod buddsoddi a’r rheini’n cyrraedd
cerrig milltir sylweddol mewn blynyddoedd i ddod.

Mae disgwyl i gost y Gronfa am bob swydd net ychwanegol a gaiff ei chreu a’i diogelu fod
yn £25,500, gyda chymhareb budd-cost gysylltiedig o 2.5 (h.y. bydd £2.50 o Werth

2Hynny yw, ar 0l effeithiau ddiffrwythedd, dadleoli a lluosyddion.

Ychwanegol Gros wedi’i greu o bob £1 o fuddsoddiad nety sector cyhoeddus). Mae hyn yn werth
am arian “uchel” yn 6l canllawiau Llywodraeth y Deyrnas Unedig.?

Gan fod rhywfaint o ansicrwydd ynghylch lefel adenillion y gronfa waddol, rydyn ni hefyd wedi
edrych ar senario lle mae’r gronfa waddol 20% yn is na’r rhagamcan. Bernir bod hyn yn
annhebygol, gan fod y rhan fwyaf o adenillion y gronfa waddol sy’n weddill wedi’u seilio ar
ragamcanion o ad-daliadau ar fenthyciadau, sy’n fwy rhagweladwy ac yn llai anwadal na
realeiddio ecwiti. At hynny, mae rhagamcan sylfaenol y gronfa waddol ei hun yn cynnwys
cyfradd ddiffygdalu o 20% a ragfynegwyd ar gyfer llif arian y dyledion. O dan y senario hon,
byddai’r gymhareb budd-cost yn dal tua 2.0 a’r gost am bob swydd ychwanegol net yn £31,900.

Cyfraniad a gwaddol Cronfeydd Strwythurol

Y Gronfa yw’r olaf mewn cyfres o offerynnau ariannol yng Nghymru i gael cymorth Cronfeydd
Strwythurol a Buddsoddi Ewropeaidd (ESIF). Mae hyn yn golygu bod modd arsylwi a myfyrio
mewn nifer o ffyrdd ar saily profiad hir hwn, ac mae modd canfod gwersi cyffredinol.

o Hwylusodd ESIF y gwaith o brofi dulliau o roi cyllid ad-daladwy yng Nghymru. Cyn
yr offerynnau ariannol hyn, roedd y diwylliant yng Nghymru (a llefydd eraill yn y Deyrnas
Unedig) yn gysylltiedig i raddau helaeth & grantiau. Mae’r Cronfeydd Strwythuro wedi
golygu bod modd profi ac ar 6l hynny gynyddu maint cynlluniau cyllid ad-daladwy, a
hynny wedi arwain at well disgyblaeth, at ddysgu gwersi ynghylch mynd i’r afael a
methiant yn y farchnad, ac at greu cyllid gwaddol parhaus ar gyfer ailfuddsoddi. Yn wir,
ystyrir bod y Deyrnas Unedig ar flaen y gad yn Ewrop wrth ddefnyddio offerynnau
ariannol i fynd i’r afael & methiant yn y farchnad.

o Roedd creu’r Banc Datblygu ei hun yn y pen draw wedi’i danategu gan Gronfeydd
Strwythurol a oedd yn cyd-fynd a chyllid Llywodraeth Cymru. Ni fyddai BDC ei hun
yn bodoli heb gyllid yr Undeb Ewropeaidd a’r capasiti a’r gwersi i’'w dysgu a gréwyd gan
yr Undeb Ewropeaidd. Arweiniodd y broses wreiddiol o brofi cyllid ad-daladwy at greu
Cyllid Cymru, a esblygodd wedyn i ffurfio BDC yn 2018. Mae gan BDC bellach nifer
sylweddol o Gronfeydd, a’r rheini’n targedu gwahanol rannau o’r farchnad lle ceir
methiant.

o Mae’r Cronfeydd wedi helpu i ddatblygu mwy o gapasiti yng Nghymru. O ganlyniad i
sut y cafodd y Cronfeydd hyn eu gweithredu dros gyfnod estynedig, y twf ym mainty
cronfeydd a’r gwersi a ddysgwyd, mae Cymru wedi gallu datblygu capasiti ac arbenigedd
sylweddol ym maes cyllid i fusnesau bach a chanolig. Mae ganddo dim o staff yn BDC
sydd a hanes hir o lwyddo wrth ddarparu’r ymyriadau hyn. Yn ehangach, mae BDC wedi
datblygu cymuned a rhwydwaith o weithwyr proffesiynol ledled Cymru, a’r rheini’n deall
y farchnad a chyfraniad cyfalaf menter a benthyciadau at fynd i’r afael & methiant yny
farchnad. Hyd yn oed yn achos staff BDC sy’n symud ymlaen i swyddi yn y sector preifat,
bydd llawer yn dal yn rhan o’r ecosystem ac yn gallu rhoi arweiniad a’r gallu i gyd-
fuddsoddi ar gyfer Cronfeydd sy’n cael eu hariannu’n gyhoeddus.

o Mae’r Cronfeydd wedi rhoi hwb i statws Cymru fel lle i fuddsoddi ynddo. O Lundain
a’r cylch y daw’r rhan fwyaf o fuddsoddwyr cyfalaf menter ac ecwiti preifat. Mae
presenoldeb cynyddol BDC, a Cyllid Cymru o’i flaen, a chreu’r hanes o lwyddo a’r
astudiaethau achos o fuddsoddiadau llwyddiannus mewn busnesau bach a chanolig,
wedi helpu i ddatblygu proffil Cymru fel lle i fuddsoddi ynddo (ymhlith buddsoddwyr a

3 E.e. gweler DLUHC appraisal guide - GOV.UK (www.gov.uk)

chwmniauill dau). Mae hyn yn creu cylch rhinweddol lle daw’n raddol haws dros gyfnod
o amser i ddenu rhwydwaith o gyd-fuddsoddwyr o’r canolfannau cyllid hyn (yn wir, mae
cronfeydd ecwiti BDC ar gyfer camau cynnar wedi denu buddsoddiadau o Silicon Valley).
BDC bellach yw’r pumed buddsoddwr mwyaf mewn ecwiti yn y Deyrnas Unedig gyfan, yn
6l maint ei fuddsoddiadau.*

o Mae gweithio drwy Gymru gyfan wedi bod yn werthfawr. Mae’r ffaith bod y Gronfa a’i
rhagflaenwyr wedi gweithredu ar lefel Cymru ac wedi cael targedau ar gyfer buddsoddi
ac allbynnau ar lefel is-ranbarthol wedi bod yn bwysig. Drwy gael targedau penodol ar
gyfer Gorllewin Cymru a’r Cymoedd, mae’r Cronfeydd wedi cael eu gorfodi i fuddsoddiy
tu hwnt i Ddwyrain Cymru, lle mae dwysedd y farchnad yn uwch, gan chwilio am
gyfleoedd i fuddsoddi a datblygu presenoldeb yng Ngorllewin Cymru a’r Cymoedd. Er
bod hyn wedi bod yn heriol ar adegau, mae wedi arwain at fuddion economaidd na
fyddai fel arall wedi cael eu creu.

o Mae’r dull hwn wedi golygu bod modd achub y blaen gyda materion sy’n ymwneud
a materion Amgylcheddol, Cymdeithasol a Llywodraethu. Ac ystyried pa mor ganolog
yw’r elfen gymdeithasol mewn ymyriadau ariannol i fusnesau bach a chanolig yng
Nghymru, mae hyn wedi golygu bod y strategaethau, y systemau a’r prosesau ar gyfer
mynd i’r afael a’r rhan hon o’r hafaliad eisoes wedi’u cyflwyno yn BDC. At hynny, er bod
gofynion llym yr Undeb Ewropeaidd ynghylch gweinyddu, rheoli ac adrodd yn heriol,
maen nhw wedi golygu bod safonau uchel ac arferion da wedi’u cyflwyno o dan yr elfen
lywodraethu. Yn yr un modd, mae gofyniad yr Undeb Ewropeaidd ar gyfer themau
trawsbynciol wedi golygu bod yn rhaid i BDC feddwl am yr elfen amgylcheddol hefyd.
Mae’r arferion da hyn yn cael eu dilyn fel rhai safonol wrth weinyddu Cronfeydd eraill
BDC.

o Mae’r Cronfeydd wedi creu’r angen am sylfaen dystiolaeth gref. Er bod gofynion
Cronfeydd Strwythurol yr Undeb Ewropeaidd am dystiolaeth yn drylwyr iawn, mae hyn
wedi helpu i “godi’r safon” pan fydd angen creu achosion busnes dros newid cyllid drwy
ragasesiadau. Mae hefyd wedi rhoi’r sefydliad mewn sefyllfa dda i wneud cais am gyllid
gan Lywodraeth y Deyrnas Unedig yn y dyfodol h.y. gan Fanc Busnes Prydain.

xxxi.  Bydd yn bwysig bod ymyriadau’r dyfodol wrth roi cyllid i fusnesau bach a chanolig yng Nghymru
yn datblygu ar y cynnydd a wnaed dros y ddau ddegawd diwethaf, ac yn datblygu hefyd ar y
gwersi a ddysgwyd.

4 Ffynhonnell: Beauhurst

